 Хөрмәтле  Александр Валерьевич! Килгән кунаклар!Хөрмәтле авылдашлар!

Менә тагын бер ел артта калды.15 январьдан район авыл җирлекләрендә традицион авыл җыеннарына старт бирелде. Бүген чират безнең авыл җирлегендә. Бу җыенга без, башкарылган эшләрнең  нәтиҗәсен бәяләргә , алда торган проблемаларны, максатларны  ачыкларга диеп җыелдык.
Җыен алдыннан сезгә районның төрле оешма вәкилләре  белән очрашу оештырылды,  үзегезне борчыган сораулар белән аларга мөрәҗәгать итәргә мөмкин иде. Сорауларыгыз калган булса бирерсез.
Үткән 2015 ел төрле тарихи вакыйгаларга бай булды.  Бөек Җинүнең 70 еллыгы, Татар Автонмия Республикасы төзелүгә 95ел,Татарстан Дәүләт Советының 25 еллыгы, районыбыз оешуга 85ел, республикабыз Президентын Һәм муниципаль берәмлекләрнең вәкәләтле органнарына депутатлар сайлау.Районда спорт һәм сәламәт яшәү рәвеше елы, кече эшмәкәрлекне үстерү, Республикада парклар, скверлар елы.
Бу  вакыйгаларны билгеләп үтүгә оештырылган чараларның барысында да актив катнашырга тырыштык.
Бүгенгесе көндә Иске Чокалы авыл җирлегендә   226 йортта барысы 662 кеше яши, шуларның  300 хезмәткә яраклы - 45%, 228се пенсионерлар-34%, 41мәктәпкәчә яшьтәге- 6%, 63мәктәп яшендәге балалар-9,5 %. Милләтләре буенча :   651татар, 7 чуваш , 4 урыс кешесе .
2015 елда 4 кеше вафат булды, дөньяга 3 бала туды. Барлыгы 3 никах төркәлде. 
    Авыл Советы эшчәнлегенә килгәндә 13 авыл җирлеге Советы утырышы үткәрелде. Көн тәртибенә төрле мәсьәләләр куелып шуларга карарлар чыгарылды. Мәсәлән: бюджет раслау, авыл җирлегендә  шәхси эшмәкәрлекне үстерү, җирле налогларның ставкаларын раслау,сайлау комиссияләрен раслау,Уставка  өстәмәләр ,үзгәрешләр кертү   һәм башкалар. Шулай ук 22 наториаль эшчәнлек башкарылган .
Башкарма комитет военкомат эшчәнлеген дә алып бара. 2015 елда  барлыгы хәрби хезмәткэ яраклы 134(50 яшькә кадәрле ир-атлар) кеше, армиягә барырга яраклы 43  ир- егет исәптә тора .
Ел дәвамында ике халык җыены ,  бер сайлау, бер Җирле референдум үткәрдек. Барысы да уңышлы үтте. Актив катнашуыгыз өчен барлык сайлаучыларга авыл җирлеге Советы исеменнән  зур рәхмәтемне җиткерәм.
Авыл җирлеге үсешен тәэмин итү өчен  финанслау кирәк. Моның өчен ел саен  авыл җирлеге бюдҗеты төзелә.
Җирле бюдҗетның керем өлешенә
Җир салымы 100 %
Милеккә булган салым 100 %
 Шулай ук  Җир арендасына  түләүләр 50 %,җир сатудан 50%керем.

Авыл җирлегенең бюджет үтәлешенә килгәндә, 2015 ел өчен үзебез җыя торган салымнарны 183 % итеп үтәдек. 316 мең.каралган булса ,581 мең итеп утәлде. Болар:

	 Наименование налогов
	План(мең)
	Үтәл(мең)
	% үтәл.

	Подоходный налог
	27
	22
	83

	Шәхси милеккә налог
	40
	40
	100

	Җир налогы
	210
	455
	217

	Җиргә аренда түләүләр
	10
	0
	0

	Бердәм авыл хуҗалыгы салымы
	20
	59
	297

	Дәүләт пошлинасы
	6
	4,4
	73


       
    Авыл җирлеге бюдҗетының керем өлешен арттыруны күздә тотып  шәхси хуҗалыкларның милкен теркәү, җир участокларын барлап чыгып аларны теркәү , аренда договорлары төзү эшләре алып барыла. Хөрмәтле авылдашлар, салымнарны вакытында түләү сорала, вакытында түләмисез икән пеня,штрафлар белән ике-өчтапкыр артыгын түләргә туры килә.
    Бүгенгесе көндә урамнарны яктырту өчен 100дән артык фонарь яна. 2015 елда шуңа 260 мең сум акча тотылган .  Отчет чорында  район бюдҗеты хисабына 156мең 500 сумга, калган барлык фонарьлар тулысы белән бишенче линиягә күчерелеп бетте. Өстәмә 19 фонарь куелды.Моның өчен, Александр Валерьевич, Сезгә бик зур рәхмәт.Әле алда 50-60иске, ачык  фонарьларны ,энергияне аз сарыф итә торган лампочкалыларга   алыштырасы бар.
Бишенче линиягә күчеп ,энергияне аз сарыф итүче лампочкалар кую нәтиҗәсендә, 2014 ел белән чагыштырганда 20692квт 50837сум күләмендә урам утларына түләүгә экономия ясалды.
 Үткән 2015 елда халыкны электр уты һәм газ белән тәэмин итү эзлексез булды. Барлыгы 118 йортка телефон кергән , 105 йорт интернет челтәренә тоташкан. Алар барысы да эзлексез эшләп тора.
Үткән ел   элемтә линияләре тулысы белән алыштырылды.АТС  авыл уртасына ,мәдәният йортына күчерелде һәм интернет,телефон,кабель телевидениясе эшчәнлегенең сыйфаты яхшырды. Бу эшләрне башкаруга Таттелеком җәмгыяте750 мең сум акча сарыф итткән.
Шушы оешмаларга ,бигрәк тә Алмаз Җәдитович җитәкчелегендәге РУЭС хезмәткәрләренә рәхмәтебезне белдерәбез.
  Почта  хезмәткәрләре халыкка газет- җурналларны, пенсия, пособияләрне вакытында китереп тора. Газета-җурналларга язылу планнарын үтәп киләләр.

Сберкасса бүлеге булу да авыл халкына акча салу,хезмәт хакы алу, налоглар , утка- газга , телефонга,  штрафлар  түләү өчен бик җайлы. 
ФАП эшчәнлегенә килгәндә, үзләренең вазыйфаларын  башкарып барырга тырышалар.Халыкка беренче медицина ярдәме күрсәтеп, инвалидларга ташламалы даруларны вакытында кайтарып торалар. Бүгенгесе көндә безнең авылда 74 инвалид  бар.  Халыкны флюораграфия , диспансеризация үткәрүне тәэмин итүдә актив эшләделәр ,үтәргә тиешле авылдашларыбыз 100%үткән. Мәктәп автобусы белән өлкәннәрне район үзәгенә бушлай йөрттеләр Шулай ук, участок врачлары да авылга килеп халыкны кабул итәләр.Республика бюдҗетыннан 100  мең.сумга ФАП бинасына капиталь ремонт үткәрелде.Район Коммуналь хуҗалыгы ярдәме белән ишек башы навесы яхшыртылды.

 Бүгенгесе көндә  өч  шәхси кибет   эшли.Халыкка кирәкле көнкүреш товарларын кайтарып торалар. Дүртенчесен хуҗалык товарлары кибете итеп ачырга җыеналар.

Мәдәният йорты эшләп килә, барлык бәйрәмнәрне билгеләп үтәргә тырышалар, яшьләргә дискотекалар оештырыла. Мәсәлән:
1.Авылда эшләүче яшьләр конкурсы
2.Мәктәп укучылары катнашында КВН
3.Өлкәннәр көне
4.Көзге бал
5.Яңа ел балмаскарады
6.80нче еллар дискотекасы
7.Алтын һәм бриллиант туйларын билгеләп үтүчеләр өчен кичә “Күңел һаман 18 дә” һәм башкалар.
Ел дәверендә төрле концерт программалары белән артистлар да килә.

Әдәбият уку белән кызыккан, укырга теләгән кешегә авыл китапханәсе эшләп килә. Яңадан -яңа китаплар белән тулыландырып торыла.Китапханәче Гафурова Рамиля Ирфан кызы үз эшенә җаваплы карый.Китапханә фондында булмаган китапларны районнан алып кайтып  та укырга мөмкинлек тудыра.
Китапханәләр арасында бик күп төрле район, республика күләмендәге конкурслар үткәрелеп тора. Безнең китап укучылар бик теләп катнашалар. 2015  ел-әдәбият елы иде. Күп бәйгеләрдә катнашып грамота, дипломнар белән бүләкләнделәр. Мәсьәлән: балалар арсыннан Мустафин Зөфәр республика китапханәсенең беренче дәрәҗәдәге дипломы белән бүләкләнде. 
         Авылда мәчет эшләп килә. Булган бөтен дини бәйрәмнәрне, дини йолаларны башкарып баралар. 
Арт як бакчасын профнастил белән әйләндереп алдылар, территориясенә куаклар утыртылды, бакчасын тигезләп газон үләне чәчеп куйдылар. Документ эшләрен тәртипкә китереп бетерәсе бар, мәхәллә  булганлыкка таныклык алдылар ,БТИ үтеп дәүләт теркәве үткәрергә кирәк булачак. Рамил хазрәт белән берлектә эш алып барабыз.
     Тәртип ягына килгәндә кызганычка каршы  авылыбызда тәртип бозучылар да юк түгел.Ул турыда үзенең чыгышында Вәкаләтле вәкил участок полиция майоры  Якупов Алик Альберт улы  таныштырып үтәр.
Барлыгы  дүрт Профилактика Советы утырышы үткәрелде. Анда тәртип бозучыларны , эчеп йөрүчеләрне ,  ялган аракы сатучыны  көн тәртибенә куеп тикшердек. Авылда  өч кыен гаилә бар, аларга даими барып тормыш хәлләре, тәртипләре белән  кызыксынып торабыз . Ялган аракы сатуда  гаепләнеп бер авылдашыбыз админстратив җаваплылыкка тартылды. 
Мәдәният йортында кичләрен халык друҗинасы тарафыннан деҗурлык оештырылган, участок полиция хезмәткәре һәрвакыт шунда. Хәзер көн кадагында булган, бөтен җир шарына таралган террорчылыкны кисәтү өстендә дә күп кенә эшләр алып барыла.Төрле утырышлар,халык белән очрашулар, аңлату эшләре алып барылды. Халык күп җыйнала торган мәктәп, мәдәният йортына  куркынычсызлык паспортлары булдырылды, мәчет өчен паспорт ясау эше алып барыла. Авылда таныш булмаган, шикле кешеләрне күргән очракта авыл җирлеге советына ,участок полиция хезмәткәренә, йә булмаса район полиция бүлегенә хәбәр итәргә кирәк.
         Ветеринария хезмәткәрләре дә елга берничә тапкыр авылда булган терлекләргә төрле  ветеринар чаралар үткәрәләр,профилактик эш алып баралар.
         Авылда иң зур оешмаларның берсе ул мәктәп.
Кызганычка каршы балалар саны аз булу сәбәпле  район башкарма комитеты карары нигезендә мәктәбебез тугыз еллык(Төп мәктәп) итеп калдырылды.
 Мәктәп тормышы  белән якыннан үзенең чыгышында мәктәп директоры Илгам Иршат улы Хайретдинов таныштырып үтәр.

2015 ел-районыбызда Спорт һәм сәламәт яшәү елы дип игълан ителгән иде.
Безнең авылда да спорт белән шөгыльләнер өчен мәктәп спорт залы, мәдәният йортында өстәл теннисы, бильярд ,домино,шашка уеннары уйнарга мөмкинлек тудырылган. Волейбол, өстәл теннисы буенча уеннарда яшьләребез сынатмый.Район күләмендә призлы урыннар яулыйлар.

Балалар бакчасы да әйбәт кенә эшләп килә, бүген барлыгы 13 бала йөри, аларга 4 кеше хезмәт күрсәтә.Бөтен шартлар тудырылган. Дөрес,йокы бүлмәсе салкын.Тәрәзә араларын ябыштыруга карамастан салкын керә. Тәрәзәләрне алыштырып булмасмы дигән моң- зарлары бар.



Алда әйтеп үткәнемчә, март аенда җирле референдум үткәреп  үзара салым нәтиҗәсендә 146700 сум акча җыелды,әлеге сумма республика бюдҗетыннан уртак финанслау ярдәмендә 4 (586,8)тапкыр артты. Ул 733500 сум булды. Шул акчага Тукай ,Комсамол,Камил Якуб, Икенче Бишьеллык,Чапай,Пушкин,Пионер,Киров урамнарына барлыгы 3100м юл  ясалды.Бу эшне килешү нигезендә “ Агрохимсервис” оешмасы  башкарып чыкты. Альберт Альфик улына,  шушы эштә катнашкан  иптәшләргә рәхмәтемне белдерәм. Эшне башлар алдыннан  һәр урамнан сайланган берничә кеше белән берлектә җирәбә үткәреп протокол төзедек. Бу җирәбә безгә, кайсы урамнан башларга һәм  бәхәссез чиратка салыр өчен кирәк иде.Шуның нигезендә эш алып барылды. Юллар ясаганда, кайсы урамга күп, безнең урамга аз диеп сөйләнүче иптәшләрдә булгалады.Билгеле, техника күп йөри торган үзәк урамнарга калынрак, читтәге , аз хәрәкәтле урамнарга бераз азрак салырга туры килде. Хисабын шул ук урамда яшәүче инициатив кешеләребез алып барды, накладной, актлар төзеп имзаларын куеп эшләнгән эшне расладылар.
            Эш белән тәэмин итү.
Ике фермер хуҗалыгы бар. Аларда 70кә якын авылдашыбыз хезмәт куя.Зур булмасада,  хезмәт хакларын түләп киләләр,   пай җирләре өчен халык белән тулысынча санашып бетерә  алмасалар да ,терлек азыгын хәлдән килгән кадәрле бүлеп бирергә тырыштылар. Шулайда, минемчә, киләчәктә пай җирләре өчен халык белән сыйфатлы итеп,килешүдә каралганча, тулысына санашырга ,алган йөкләмәне үтәргә кирәк. Ник дисәк, корылыкка ,яңгырга карап тормый  җир салымы ике тапкыр артты.258 сум булса ,үткән ел ул 587 сум иде.(Ул җирнең кадастр бәясе арту б-н аңлатыла)Халыкның иң күп мөрәҗәгать иткән сорауларның берсе- пайга түләүләр.
Бик куаныч- ферма ,техника парк территорияләре тәртипкә китерелде, чүп- чардан ,төрле төзелеш калдыкларыннан чистартылды. Биналар ремонтланган, агартылган , ямь биреп тора. Монда хуҗа барлыгы күренә.Хезмәткәрләр белән уртак тел табып, аларны кызыксындырып алда тагын да уңышлы, югары табыш алып, эшләвегезне телим. Авыл җирлеге Советы , авыл халкы исеменнән авыл җирлегендә барлык бәйрәмнәрне үткәргәндә спонсорлык күрсәткән өчен фермерларыбызга зур рәхмәт.

Шәхси хуҗалыкларда да, фермерларыбызда да
бүгенгә терлек башы саны кимү күренеше күзәтелми.
Ишегалды тулы мал-туарың бар икән , димәк синең тормышың яхшы дигән сүз.Дәүләтебез тарафыннан сыерлар баш санын саклап калуны күздә тотып , бер сыер башына  3000 сум,кәҗә башына 1000 сум күләмендә субсидия  бирелде,  безнең авылга барлыгы 581мең сум.Республикабыз президентына рәхмәт.Фермерларыбызга сауган сөт исәбенә 386мең сум  бирелгән.
Район башлыгы  тырышлыгы белән сыер саву аппаратлары кайтарылды. 8 гаилә язылган иде, төрле сәбәпләр аркасында 3кенә гаилә алды.Тулаем бәясе 18000 сум булса, республика бюдҗетынан 6100 сум субсидия,  5000сум  район бюдҗетыннан кире кайтарылды.(6900).Шушы аппаратларны алган гаиләләр  исеменнән Александр Валерьевич, Сезгә бик зур рәхмәтемне җиткерәм.

 Гаиләдән арткан сөтне сатырга мөмкинлек бар. Садиевлар һәм Хуснутдиновлар гаиләсе  берөзлексез җыеп торалар. Бу халык өчен яхшы . Бүгенгесе көндә сөтнең бәясе куандырырлык түгел, литры 15 сум гына тәшкил итә.
Шулай ук шәхси ярдәмче  хуҗалыкны  үстерүгә бирелә торган  кредитлардан  үткән ел 6 авылдашыбыз  файдаланып  1млн.205мең льготалы кредит алды. Шул программа эшли башлаганнан бирле 133 авылдаш  21 млн.58 мең сум кредит алды.
Таналар алырга үзләренең теләкләрен белдерүче иптәшләр дә бар.  Бер тана башына 15000 сум субсидия биреләчәк.Барлыгы 15 тана алырга теләк белдерделәр.

                Җирдән файдалану.
Җир- авыл  кешесе өчен төп файдалану чыганагы. Җыя торган салымнарның  үзебезнең бюдҗетта кала торган иң зур күләмдәгесе, җиргә булган салым,ул барлык керемнең 70-80 % тәшкил итә.
Безнең авыл җирлегендә –2845 га чәчүлек җирләре, 404  шәхси хуҗалык җирләре бар.
Чәчүлек җирләреннән түбәндәге фермерлар ,шәхси кешеләр файдалана.
Таблица.
	№
	              КФХ
	Барлык мәйдан (га)
	

	1
	КФХ «Низамов А.А.»
	2256
	79

	2
	КФХ «Хисамов А.М.»
	473
	16

	3
	Садыков И.И.
	40
	1,4

	4
	Калимуллин Р.Н.
	23
	0,8

	5
	КФХ «Махмутов И.Ф.»
	53
	1,8

	
	
	
	

	
	Барлыгы:
	2845
	


 
 Пай җирләренә килгәндә 536 пай җире бар ,шуларның 485 теркәү үткән,  15  теркәү үтәргә тиеш, 36 пай  җире невостребованныйлар рәтендә йөри иде.Өч тапкыр суд аша үткәреп 33 пайны (189,41 га) муниципаль милек итеп күчердек, аларны килешү нигезендә фермерларыбызга арендага бирдек.
Бүгенгесе көндә безнең авыл җирлегендә барлыгы 404 кадастр номеры билгеләнгән шәхси кулланышка бүленгән җир бар.(Ындыр)  Шуларның нибары 280 генә  регистрация үтеп шәхси милек итеп расланган . Бөтенләй хуҗасыз, буш ындырлар саны 124 гә җитә..
. Менә тагын халыкка терлек азыгы- бәрәңге, яшелчә үстерергә күпме урын һәм мөмкинлек бар.
Авыл  җирлегендә булган җирдән дөрес, максатчан файдалануны   район муниципаль җир контроле бүлекчәсе  план нигезендә тикшереп тора. Ел саен  тикшерү планы эшләнә һәм кабул ителә. Ул Россреестр ,Россельхознадзор белән килешенеп Прокуратурага тапшырыла. Үткән 2015 елда  план буенча бер  тикшерү үткәрелде.15 предписание, закон бозган өчен 5  административ протокол  тезелеп ,бишәр мең сум штраф салынды.

  Бәхетебезгә, үткән дүрт ел безнең авыл җирлегендә бер генә дә ут- күз чыгу  очрагы күзәтелмәде. Шулай да ут -күздән сакланырга, ут чыганакларын, электр үткәргечләрне даими тикшереп торырга кирәк. Район МЧС хезмәткәрләре ,район социаль үзәге идарәсе хезмәткәрләре,авыл активы,күп балалы,кыен гаиләләр, ялгыз өлкәннәрне,йорттан- йортка йөреп  ут- күздән саклану чаралары турында инструктаҗлар үткәреп торалар. “Низамов” КФХ да трактор деҗур тора.
    Авылыбызда  ялгыз калган өлкәннәр арта бара. Аларга 4 хезмәткәр  социаль ярдәм күрсәтә. Аларның эшләреннән әби-бабайлар  барысы да канәгать.
Бүгенгесе көндә авылыбызда бары бер сугыш ветераны гына калды ул Шарафутдинов Абдулаҗан Салахетдин улы.
Шулай ук ветераннар советы рәисе Юсупова Ркия апа да һәрчак ветераннарыбыз хәле белән кызыксынып,аларга бәйрәмнәр оештырырга булышып йөри.
Авыл жирлегендә 7 күп балалы гаилә бар.  Күп балалы гаиләләргә социаль ярдәм күрсәтелеп тора, коммуналь түләүләргә субсидия кайта.  Аз керемле гаиләләргә ярдәм йөзеннән,район халыкны социаль яклау идарәсе,  адреслы материаль ярдәм күрсәтеп килә.Авыл җирлеге Советы район социаль яклау идарәсе белән тыгыз элемтәдә тора.Шулай ук аз керемле  социаль куркыныч гаиләләрнең баларын ял иттерү турында даими эш алып барыла.
Апрель- май айларында   авылны, тирә- якны чүп -чардан чистарту  буенча ике айлык игълан ителгән иде. Шушы вакыт эчендә мәктәп коллективы, мәктәп балалары , бюдҗет өлкәсендә эшләүче иптәшләр белән авыл урамнарын, елга буйларын, посадкаларны чүп -чардан чистартып чыктык. Җыелган чүпне ташырга  “Низамов А.А.”КФХ, шәхси техникалары белән Хусаинов Рамиль Надыр улы,Усманов Рамил Рәис улы, Хайретдинов Ильмир Иршат улы,Калимуллин Радик Нәҗип улы ярдәм күрсәтте. Шушы эштә катнашкан иптәшләргә зур рәхмәтләремне җиткерәм.
Чүпне урынсыз ташлаган өчен ике авылдашыбызга беркетмә төзеп административ җаваплылыкка тартырга туры килде.
Куак кисү,  утырту эшләре алып барылды. Юл яннарын кыргый үләннәрдән чистартып чабып тордык.Кышын хәлдән килгән кадәрле юлларны кардан арчып торырга тырышабыз.Бу эшне инде беничә ел “Фламинго” оешмасы ярдәме белән  башкарабыз,  Альфред Альберт улына һәм  андагы механизаторларга  зур рәхмәт. 
   Авыл зиратларын чистартырга берничә тапкыр белдерү язып, телдән чакыруга карамастан ул эштә катнашырга теләүчеләр бармак белән санарлык кына булды.
Шушы унайдан әйтәсем килә, мәрхүмнәребезнең каберлек өсләрен чиста тоту һәркайсыбызның бурычы , вакыт юклыкны сәбәп итмичә, хәзерге вакытта исән-сау булган кешеләр әти-әниләренең, әби –бабаларының каберләрен барып карасалар иде. Узебез исән чакта шәһәрдән балаларыбызны кайтарып, бу эшне аларга да өйрәтеп калдыру безнең бурычыбыз. Ходай биргән кешелек сыйфатлары: тормышка, дөньядагы яктылыкка, адәмнәргә булган мәхәббәт ,кылган изге эш-гамәлләрдән килгән рухи кутәренкелек ,куаныч –болар барысыда тормышта котылгысыз булган кыенлыклардан өстен булырга ,аларга бирешмәскә көч-куәт бирә.

Эш планнарыбыз, алда торган төп бурычлар-
-авыл җирлегендә кече эшмәкәрлекне үстерү
 -Март аенда җирле референдум үткәрү.
-үзара салым акчаларын җыеп урам юлларын төзәтү.
- урам утларын яхшыртуны  дәвам итү. 
-Чиста су программасында катнашу.
- Спонсорлар ярдәме белән бер парк булдыру, чишмәне рәткә китерү 
- Үзебезнең поҗар ДПОсы булдыру.
- мәдәният йортына ремонт үткәрүгә ирешү.
- Балалар бакчасы тәрәзләрен алыштыруирешү..
Агымдагы елның 1 июленнән 15 авгутска кадәр авыл хуҗалыгын исәпкә алу үтәчәк. Сентябрь аенда Россия Дәүләт Думасына  депутатлар сайлау көтелә.

Без барыбыз да беләбез , эшләрнең бертөрлесе бүген эшләнә торганы бар, ләкин киләчәктә эшләнә торган эшләр дә бик күп. Без һәрвакыт сезнең киңәшләргә колак салабыз, теләкләрегезне үтәргә тырышабыз. Шулай ук сезнең ярдәмгә өметләнәбез. Авылыбызны үстерү өстендә зур кызыксыну, уяулык күрсәтеп бергәләп эшләрбез дип ышанасым килә. Финанс кыенлыкларга карамастан күңел төшенкелегәнә бирелмичә,  җиңнәрне сызганып алга куйган бурычларны, планнарны тормышка ашырырбыз дигән өметтә калам.
Чыгышымның ахырында, рөхсәт итегез барыгыз исеменнән дә Чүпрәле муниципаль районы башлыгы  Александр Валерьевичка,  оешма  вәкилләренә, килгән кунакларга зур рәхмәт белдерергә.

Игътибарыгыз өчен рәхмәт, сорауларыгыз булса бирегез.

